
Athor é rou ci Paulo gat koc
gen Korinth
Weét nhom

Athor é rou téné koc ci gam gen Korinth, ee gt
Paulo waar ci wél waac kam akut koc ci gam kek
ye. Koc ksk kam akut koc ci gam yic aake ye Paulo
lek gusp wél rec apei. Ku aci Paulo nyusth ke lon
wic yen ye bi ben d3s5r ke ke, ku aci pusu miet apel
wén ci yen rot looi.

Abay tuen athoor yic, Paulo € jam cicenyde kek
akut koc ci gam gen Korinth. Ku tét ke kén gét yen
athoor waar ke tuc pusu apei. Ku lék ke mict &
pidnde rin pgl € wet piny, ku d35r kamken ci wél ci
lek ke athor kéné yic col aloi rot. Ku jol 1€k akut koc
ci gam bik koc 51 ci gam pan Judia aa kony € pusu
ébén. Ku wén jol wél wicke bi ke lueel thok, Paulo
aci rot bén kony téné koc ksk Korinth ye lueel lon
kek atuuc ayic, ku lon cii Paulo ye atuny la cok.

Kk t5 thin

WEét Nhom 1:1-11

Paulo ku akuut koc ci gam gen Korinth 1:12-7:16

Kuoony rin koc ci gam Judia 8:1-9:15

Paulo é rot kony lon € yen atuuc ayic 10:1-13:10

Thok é wél 13:11-13

1 Athor kéné ab3 téné Paulo, atuny Jethu Kritho
é wét wic Nhialic, ku wamaathda Timothi ku téné
akut koc ci gam gen Korinth, ku téné koc ksk &
Nhialic ébén réér pan Akaya.

2 Bi Nhialic Wada ku Bény Jethu Kritho we yiék
dhéén ku dssr.

Paulo ee Nhialic leec ) )
3 Lecku Nhialic Wun Bényda Jethu Kritho. Yen &

Wédan lir pusu téné yo ku yen € yo deet pusth kdrec
yiic akolakol. 4Ee yo dest pusth kdrec yo yok yiic, rin
buk 1éu aya buk koc k5k aa dect pusth karacken yiic.
Aayeku ke deet pusth cit té ye Nhialic yo deet pusth
thin. > Ku cit lon ye yok gum aya rin wét Raan ci loc
ku doc, yen é téde aya, Nhialic € yo dect pusth kdjuéc
ril yiic apei akolakol. 6 Na guumku, ke rin bi we
deet pusth ku ludk we, na deet yopusth ke rin bi we
deet pusth, ku gém we riel ye wek gum cimén tg ye
yok kdn gussm thin aya. 7 Wek aa nsthku apei, rin
anicku lon guum wek ciménda, kéya yok aabi deet
pusu rom yodhie.

8 Migthakai, awicku bk kédrec ciyo yok wadr réér
yok pan Athia yic. Kérec ke cuk yok aake dit apei
ciét ke cuk biléu buk ke guum, yok aa yo ci yonhiim
picc wei € piérda. 9 Acuk yok lon cit yok koc ci tém
thou. Ku kéné aci rot looi bi nyusth yo lon acie
rielda yen nsthku, ee riel Nhialic raan koc ci thou
jot. 10 Aci yo pusst bei kdk ke duér yo n3k yiic, ku
abi yo kony. Ku ansthku lon bi yen yo ben kusny
bei, 11 cimén ci wek yo kony é r3skkun. Kéya, rook
juéc bi looi é rienkua aabi Nhialic dhuk nhiim ku
dooc yo, ku koc juéc aabi Nhialic leec rin képuoth ci
looi téné yo.

Paulo aci kenyde waar yic
12 Apicku yopusth kuat kék yeku ke looi pinyn-
hom € tén aa yeku ke looi pusn yer ci Nhialic gdm

y0. Ku & yen kéné yo col anjic réér kek we. Ku yen
aloiku dhééy € Nhialic, acie piggc kar) t5 ke raan.
13-14Wek aa ya gat kdk léuké bak ke kueen ku detké
keyiic. Ku na cok amén cii wek wélka ye deet €bén,
ka ya n55th lon ot bi wek ke deet yiic ébén, rin na
ye akol le Banyda Jethu dhuk ke wek aabi nhiam
rienkua cimén bi yok nhiam é we.

15 Rin pic yen ye lon bi wek wilkit deet, aca guiir
tuer) ba la téné we bak dét ben yok. 16 Rin € ca guiir
ba téék téné we t¢ le yen Mathedonia, ku tg le yen
dhuk aya, ku bék ya col ala Judia. 17 Waar guiir
yen Kenydig kéya, ye nyooth lon cii yen ye wic ba
dhiel looi? T¢ guiir yen ké wiéc ba looi cé ye yiék
yanhom? Tgdé ya ke guiir cimén koc pinynhom &
tén, koc ye lueel, “Y&¢,” Ku goké lueel, “Yei, yel,”
Nyin yic kedhie? 18 Cimén pic yok ye alanden lon
Nhialic é wétde tieer) nhom, ké ca thsn we écie
“Yeg,” tedé ke ye “Yei” 19 Rin Wén Nhialic Jethu
Kritho ye yok wétde lék we yok Thilath ku Timothi,
é kéc bén ke ye pusu rou, éci bén ke ye pusu tok.
20 Na cok la kdjuéc ci Nhialic thon ka tok rin Raan
ci loc ku doc, rin yen & kék ci Nhialic ke thon tieey
nhiim. Ku ayeku lueel & rienke, “Yenakan,” t¢ leec
yok Nhialic. 21 Ee Nhialic yen é yo looi yodhie buk
aa tok kek Raan ci loc ku doc. Aci yo dooc, 22 ku yik
yo0 Kinden ye yok kacke, ku tégu Weike yopusth bi
nyooth lon ye yok kacken bi kék ci t55u yok.

23 Na ye lueth yen lueel, ke Nhialic abd tém

awu3dc. Wet kéc yen ben la Korinth é rin cii yen ye
wic ba we col aben gum. 24 Acuk wic buk we méc

ké bak gam. Ayicku lon wek aa ril € gamdun yic.
Wek aa konyku ke rin miet & pidndun.

1 Kéya, aca ben tak ba cii b3 téné we rin bi ci¢n
kéreec dét ben rot looi. 2 Rin na cal we aa riddk
pusth, ka cin raan dét ci doyg bi yen col amit pusu,
rin aa wek aca rac pusth. 3Ku citlon yen téné ciyen
we gat athoor thin, yen acii bi bén, rin aya yok ke ya
biridak é pusu yok, t¢ ya tak ke ya bi ké col ya amit
pusu yok thin. Ee piec alanden, ké ba col amit pusu
abiwe col amit pusth aya. 4 Waar gét yen we athdor,
yen a ya rem pusu apei aba ya dhiau, ku kén luooi
acie lon bi yen we rac pusth, ee rin bak t¢ nhieer yen
we thin apel yic.

Pelwit piny téné raan ca awusc looi

5Na ciraan awusc looi téné raan dét, ka kéc looi
téné yen é rot, ee téné we rin acit ké ci looi téné
we cok cli ye we ébén. (Alueel kéla rin acd wic ba
jam é wét kéné yic apei.) 6 Ee téde yen t¢ ci koc juéc
kamkun raan kéné wegt thin, 7 Emén kéya, wek aa
dhil wét pal piny téné ye ku destké pusu rin bi pusu
cil pek wei bi jil € gam yic. 8 Kéya, wek aa y35k bak
col apic lon nhicer wek ye. 9 Wek aaca gat athor
kéné rin é wiéc ba pic lon ye wek wélkién ca lek
we gam ébén. 10 Na le raan toy pél wek wét piny
téné ye, ke yen apél wét piny téné ye aya, t¢ le yen
awusdc ci looi dhiel pal piny téné ye ayic. Aya looi
é rienkun ke Raan ci loc ku doc daai ké t5 yapusu.
11Yen € kéné looi rin bi Beény jakrec riel cii yok bi
luoida rac, rin téden yen luui thin agicku apei.

Dicer € Paulo gen Troath

12'Waar yéét yen gen Troath ba Wit Puoth Yam
é Raan ci loc ku doc bén 1gk koc, ke y5k lon ci Bény
Jethu dhél € luoi naany thok. 13 Ku yen € ya ci dieer
apei rin kéc yen wamdaath Tito yok. Guo koc t55n ku
bar Mathedonia.

Riclye yok téné Raan ci loc ku doc

14Lecku Nhialic! Ee yook wat nhiim akdlakdl buk
tiam rin Raan ciloc ku doc. Nhialic € yo lusi bi niggc
rin Raan ciloc ku doc piny th3y) yic ébén cimén midk
yir apei. 15Rin yok aa cit adoy nir mit ye Raan ciloc
ku doc gdm Nhialic, ad0y nir é thiéi piny kam koc
lugk Nhialic, ku koc madr. 16 Téné koc k3k € njuéc reec
é thou béti, ku téné koc k3K € nudc mit é pir bggi.
Yenalék ye bikéné looi? 17 Yok aacii cit koc juéc ksk
wet € Nhialic looi bi kek aa la lim. Yok aa wet é yic
lueel € Nhialic nhom, rin yok aa koc Raan ci loc ku
doc, ku é Nhialic yen aci yo tooc.

3
Koc lui é D3sr Yam ) .
1Yaké tak lon yok aa ben rot 1k we? Acie tiéde.

Koc ksk athor 166m téné we bi kek rot la nyusth koc
k5k, ku koc k5k aa athor bggi téné koc k3k bi kek
rot bén nyusth we. Ku yok acie wic athor cit kakka.
2 Aawek athérdan yeku muk, ci g5t yopusth biraan
ébén nic ku kueen. 3 Wek aa cit athor b5 téné Raan
ciloc ku doc. Akéc Raan ci loc ku doc g5t galam, aclt
g5t Wéi é Nhialic pir. Akéc g5t aleel pat yiic ksth, aci
g5t yopusth.

4 Aléuku buk kakka lueel ke yo nic Raan ci loc ku
doc € Nhialic nhom. 5 Acé 1éu ba lueel lon yok aa la

rielda € rot ye yok Nhialic lussi. Riel ye yok ye lussi
ayeku yok téné ye. 6 Yen aci yo yiék riel ye yok koc
luirin d335r é yam kek ye, d55r € Wei cii cit 10y ci g5t.
L0y cl g5t ee thou bégi téné koc, ku WEi é pir begi.

7 Loy écl gt aleel pat yiic ksth, ku diik Nhialic
écl rot nyuooth wéar gem ye. Na cok a waér ci ruel
Nhialic yen ci Mothith paat piny bén jal amdaath,
ke yot ril apei bi koc Itharel cii 1éu bik Mothith dot.
Kéya, na ye 1oy thou bggi, téné koc yen luui koc yen
bgn kek diikdit cit kéné, 8 ke diik luoi Wéi cii bi dit
apei! 9 Na ye 16y d33r theer koc col atém awusc la
diik, ke ye diikdit yindé bi 1oy d55r yam Kkoc col aala
cok téné Nhialic bggi! 10 Ee yic, 16y d35r theer acin
képuoth bi ye th551 kek 16y d55r yam. 11 Na ye 16y
d35r theer ci guo bén liu la diik, ke ye diikdit yindé
bi d55r yam cii bi kar) liu bgi!

12 Yok aa cie rissc té jieem yok rin le yok nsth
161 d35r yam la diikdit akolriééc ébén 13 Yok aacii
cit Mothith waar yenyin kum bi koc Itharel diik
Nhialic cii yic t€ jiél yen thin améaath. 14 Keek aake
¢l musr pusth. Agut cit @mén kén ke col aacii kiy
yic anoot t¢ kueen kek athor 10y theer, kén ke musr
pusth anot t5 thin. Ku aye nyaai t¢ mét raan rot
Raan ci loc ku doc. 15 Agut cit émén git yen athor,
t¢ kueen kek 16y Mothith, kén ke musr pusth bik
kép cii nic anoot thin. 16 Ku kéné aye nyaai té mét
raan rot Bény. 17 Ku Bény ye lueel € wélka yiic &
WEi. Ku té réér Wéi Bény thin, 1ddu nhom & t5 thin.
18 Diik Nhialic ayeku nyuooth rin cin yen kén yo
musr pusth. Ku Wéi Bény é yo looi ébén buk cigt
ye, ku dicekde & rot juak, kéné € luoi Wéi é Beny.

4
Riel Nhialic gupkuan cit tony ci cuééc tiop

1 Kéya, yok aacie dhsr € luoi kéné rin € Nhialic
yen agém ye yo € lier pidnde. 2 Yok aaci kuec buk
kdk ye moony ku kak koc rac gup cii ye lueel. Ee
yic yen ayeku lueel koc nhiim. Ku yen aye kek ye
nic kepusth ébén, yeku koc yindé € Nhialic nhom.
3 Na cii koc ksk Wet Puoth Yam yeku lgk koc ye
deet yic, ka koc ci pusth méar kek aacie ye ye deet
yic. 4Jonrac mac koc piny kéné ya akol aci koc kéc
gam musr pusth, ku bik ruel € bén téné Wt Puoth
Yam cii ye tip, wét yam diik Raan ci loc ku doc
yen cit Nhialic gusp. > Yok aacii koc ye 1€k rin bi
yok rot lueel, yok aa koc l€k rin Jethu Kritho ke ye
Bény. Ku yook ke yo ye aloony téné we rin Jethu.
6 Nhialic yen luel ye athor theer yic €l&, “Col ruel
aruel mussth yic.” Yen € Nhialic t00y col ruel piggc
kay aruel yopusth bi yo nyusth diik Nhialic é ruel
Raan ci loc ku doc nyin.

7Ku yok koc la képuoth diit kéné, yok aa cit toony
CI cuééc é tiop. Ku é rot looi kéya bi nyuooth lon
ricldit apei € bén téné Nhialic, acie yo. 8 Yok aa kdk
joryo yOok ku aacie yo ye rac. Na cokku ké loiku kuc,
ke yok aacie dhsr. 9 Yok aaye col agum, ku yok aa
kéc Nhialic pal wei. Yok aaci n3k buk la nar piiny,
ku yok aa kéc thou. 10 Kuat t¢ yeku téék ébén yok
aa ciét koc binsk cimén Jethu. Kéya aléu koc k3k bik
pir Jethu tin yogup. 11 Rin yok koc pir, yok aa réér
akolakol yo cit koc bi thou rin Jethu, rin bi piérde
tin guspdan bithouyic. 12Kéya, yok thou rin biwek
pir.

13 Aci g5t athor theer wél Nhialic yic éla, “Yen €
jam rin ci yen gam.” Ku rin le yok gam ton thon,
yokaajamayarin ciyok gam. 14Rin apicku Nhialic
yen jot Bény Jethu bi ben pir, abi yo jot kek Jethu
aya, ku nyeei yo ku we bi yo ydth té réér yen thin.
15Kéné aloirot ébén € rienkun. Aloirotrin bidhééy
é Nhialic yet téné koc juéc, rin bi koc juécka piath é
Nhialic nic, ku bik aa leec ku dorké.

Pirriné gam

16 Ku rin € wt kéné yok aacie pusth é bath cok
alon thook rielda améath-amaath, ke pidthkua aa
ber piny akolakol. 17 Aterthii yeku ke yok émén, aa
guir yook rin pir akolriééc bi aterthii kuanka looi
bik cii ye kéy acin. 18 Rin yok aacie yopusth € tddu
kék ye tiy yiic, yok aa yopusth tdau kak cii ke ye tin
yiic. Rin kék ye tin aa guo jal, ku kak cii ke ye tiy aa
réér thin atheer.

1 Rin anicku lon guépkua pinynhom é tén aa cit
duél ye yok réér thin kaam koor. Ku nala duél kéné
riddk ke Nhialic abi yo yiék yOt téden réér yen thin,
yOn kéc raan looi yecin. Yon € looi Nhialic nhom
gusp, cii bi karn riaédk. 2 Cit émén réér yok yo dhiau,
ayeku wic lon bi Nhialic yo gam gupkuan yam b3
nhial. 3 Ku rin cii yok bi 151 € gusp, yok aabi gam
gusp yam. 4 Gupkuan réér ke yo pinynhom aacii
bi réér thin atheer. Yok aa dhiau rin kdjuéc buk
guum. Ku acie lon wic yok ye buk thou ayic, ké
wicku & lon bi Nhialic yo waar biyo gam gusp € yam
bi pir akolriééc ébén. Keéya, yok aa wic gupkuan

pinynhom bi ke waar gusp biréér thin atheer. SEe
Nhialic yen aci yo guiir rin awér kéné. Ku gém yo
Weéike buk nic lon bi yen ye looi.

6 Kéya, yok aa réér yo deet yopusth akdlakol. Ku
ayicku tg réér yok é guspdan kéné yic € pinynhom
tén, yok aa réér ke yo mec kek tén bi yok réér thin
kek Bény. 7 Yok aa pir € gam, acie ké yeku tin.
8Yok aa rigér yo deet yopusth ku guirku rét apei buk
guspdan pinynhom pusl rin bi yok la t¢ réér Bény
thin. 9 Adhilku looi buk Bény col amit pu3u piérda
yic pinynhom & tén, ku pirdan akolda aya. 10 Rin
yok aabi dhiel k35¢ Raan ci loc ku doc nhom akal
é luk, bi ek atém awusc, tédé ke dooc rin kdkken ci
looi wéadr piir yen pinynhom.

Nhialic é koc col amdadith kek ye rin Jethu

1 Citlonnic yok ye apei yen té dhil yok ris3c thin é
Bény, yen aye yok koc kik 1€k bik kepusth wel Bény.
Bény apyic yo apei, ku aya n3sth lon pidthkun yiic
wek aa yic yo aya. 12 Acie lon wic yok ye buk rot
ben 1k we, wek aa wicku buk we nyusth ké bi wek
aa nhiam é yo, t¢ réér wek kek koc nhiam kék ye
tip ku aa liu kepusth. 13Na ye koc k3k yo tip ke yo ci
nhiim liddp, ke kéda € rot kek Nhialic, na lok nhiim
cok, ke képiathdun. 14 Kdk yeku ke looi, aa yeku looi
rin nhigér Raan ci loc ku doc. Ku émén ayicku lon ci
raan tok thou rin koc ébén. Ku kéya, koc €bén aa
rom thuonde. 15 Aci thou rin koc ébén. Kéya, koc pir
aacil dhil pir rin bi kek pusth miet é rot, ku aabi pir
rienke yen raan ci thou ku ben jot pir é rienken.

16 Ku émén le tuer) yok aacii raan 1éu buk pic cit
te ye ti£n) ye. Ku na le koc ke pic Raan ci loc ku doc

ke ye raan wadar réér pinynhom, ka cie téde kéya
émén. 17 T¢ ci raan rot mét Raan ci loc ku doc, ke
yeen aci ya raan ci ben cak. Kétheer aci jal ku kén
yam aci bén. 18 Kéné ee Nhialic yen aloi ye ébén.
Aci yo d33r kek ye rin Raan ci loc ku doc. Ku yik yo
luoi buk koc ksk dssr kek ye. 19 Ké yeku I¢k koc, ee
lon looi Nhialic koc ébén bik d55r kek ye rin Raan ci
loc ku doc. Nhialic akéc awussc yeke ke looi kuggc
nhiim, ku aci yo gam luoi ye lueel t¢ bi yok koc ya
dssr thin.

20 Kéya, yok aa tuc jam nyin Raan ci loc ku doc.
Acit Nhialic gusp yen luel wétde é thuonda. Yok aa
jam rin Raan ci loc ku doc, ku yok aa thiéc raan
ébén. “Ds5rké kek Nhialic.” 21 Raan ci loc ku doc
é cin gusp adumussm. Ku aci Nhialic looi bi Jethu
thou rin adumussmkua, rin té¢ met yok rot kek ye,
ke yok aabi ya koc la cOk € Nhialic.

1 Luoida yic yodhie ke Nhialic, wek aa y606kku,
wek koc ci dhéérn Nhialic yok bak cii col adeer nhom
piny € path.

2Rin aci Nhialic lueel, “Akol waér wic yen ye ba
we kony, yen acirsskkun bén pin. Ku akol wiar wic
yen we ba we lusk, wek aaca bén kony.” Pienké,
kéné yen akol bi wek kuoony Nhialic yok, akol yen
akol bi we lusk.

3 Acuk wic bi la raan luiku ke jor ye kériééc ébén
yic, rin bi cién raan luel ye lon cii luoida path.
4Keéya, ayeku nyuooth kériééc ébén yeku looi yic lon
ye yok kocluirin é Nhialic, rin ye yok kérec ku kéril
y0 joOr guum € path ke yo cii gup tuc. > Yok aaci

6:2 Ith 49:8



2 Korinth 6:6 Xi 2 Korinth 6:16

that, yok aaci mac ku jot koc juéc man luoida alidép
nhial, ku yok aa yo ye luui apei ku cuk nin waksu
kungk cok yo. 6 Ku yok aaciréér ke yo cin gup ajugic
yo lir gup, ke yo yer pusth, ku detku kép yiic. Ku
WEéi Nhialic aci réér kek yo ku nhig¢rda acin t¢ diu
thin, 7 ee wit yic yen ayeku lek koc € ricl Nhialic. Ku
ké le yok cOk Nhialic nhom yen é toy) ye yok thir ku
kony yok rot. 8 Koc ksk aa yo leec ku koc ksk aa yo
bui. Koc aa yo jadm gup ku koc k3k aa yo nigc jadm.
Yok aaye y3535Kk lon ye yo alueth ku € yic yen ayeku
lueel akdlakol. @ Yok aaye ciéér ciét yo cii nic ku yok
aa yjic apel, ayeké lueel lon thou yok, ku tiénké, yok
aa ot yo pir. Aa yo bay apei ku aacie yo ye yest weli,
10 Yok aa réér ke yo mit pusth akdlakél agut akol
guum yok thin. Na cok alon 1351) yok ke yok aa koc
juéc looi bik jak, na cok alon cin yok kdn, ke yok aa
ot yo la kériééc ébén.

11 Mathkien gen Korinth! Wek aa cuklgk alanden
yo lddu pusth. 12 Nhiérda téné we akéc yit, aa wek
aacinhiérdun téné yo yit. 13 Cit émén l¢£u yok pusth
téné we, wek ayssk ciét we ye migthkig, bak pusth
ladu aya.

Duk mit kek koc kuc Nhialic

14 Duskkeé rot mat kek koc kéc wit Jethu gam.
Yen 0 kocla cok Nhialicnhom kek koc ciila cOk mat?
Yeno ruel ku mussth col aaye tok? 15 Le ménh t3
kam Raan ci loc ku doc kek jonrac? Yeyno rom koc
Krithiaan kek koc cie Krithiaan? 16 Yenj6 luar réér
Nhialic thin col ardm kek luarx koc ye ke jak ci kig¢t
door thin? Yok aa luar réér Nhialic thin. Cimén ci
Nhialic ye lueel é14,

“Yen abi paandit looi ke kackig

ku régr ke keek
yen abi ya Nhialicden

ku wek aabi ya kackig.”
17Ku lueel Bény aya,
“Wek aa dhil jal kam koc kéc gam

ku tekké we thook téné keek.
Duskkeé ké la gusp acuol rin adumuissm ye goot,

ku wek aaba gam.”
18 “Yen abi ya wuurdun, ku wek aabi ya watkig ku
nyigrkig,” lueel Beny Madhol.

1 Mathki¢, Nhialic aci kdkka thon ébén. Kéya
wuunyku yogup wei kérec yeku looi, bi gudpkua ku
weéikua yiic cign ajuggc. Yok aa dhil Nhialic theek
ku themku buk pir € pir la cok Nhialic nhom.

Akut koc ci gam ee Paulo col amit pusu

2 Laauké pusth téné yo. Acin raan tony cuk lusi
awusc, acin raan toy cuk kum thok, ku acin raan
toy ci yok kéde nyaai dhél ruéény. 3 T¢ jicem yen
kéla ka cie wek nyieeny, rin aca lueel wétheer lon
nhi¢érda téné we aacie yit yopusth. Aléuku buk piir
ku thouku kek we. 4 Aya yok aléu ba jam téné we
kecin ké muoony, yen anhiam é we, wek aa yen dect
pusu apei, cok alon le yen karec ya yok, ke yen amit
pusu apeidit.

5 Agut wadr cok yok yéét Mathedonia yok kéc gup
kay la lay. Yok aa yo cirsm kek ater juéc ku agsth
ke koc k3k, ku rissc yopusth. 6 Ku Nhialic yen koc ci

6:16 Leb 26:12; Edhe 37:27; 1Kor 3:16; 6:19 6:17 Ith 52:11

pusth mum deet pusth, aci yo bén deet pusth rin ci
yen Tito bén col ab3 téné yo. 7 Acie bénde yen ci yo
bén col amit pusth € rot, tg ci wek ye dect pusu thin
aci yo yuum pusth aya. Aci lék yen lon wic wek ye
apei ba we la neem, ku t¢ ci wek pusth riéék thin
rin kak ci rot looi téné ya, ku lon wic wek ye apei
bak ya kony. Kéya, émén yen aci pusu miet apeidit.

8Yen aciirot gak cok alon ci athor wéér ca gat we
we col arem pusth, yen aa ya ci rot g5k tuer, rin ci
athdrdi¢ we reem pusth, rin aniec rém € pusu rin
athor ca gst aci guo bén jal wepusth. 9Ku émén yen
amit pusu, ku acie rin ci yen we col arem pusth, ee
rin ci areem € pusu we col adhuk wepusth ciéén.
Arem € pu3u aci rot looi ke cit ké wic Nhialic. Ku
kéya, acin kéreec cuk looi téné we. 10 Rin areem
pusu ye Nhialic bg¢i téné we, ee we col adhuk
wepusth ciéén bi we lusk, ku acin agadk rot € tggn.
Ku na ye we reem pusth rin wic wek ye bdk ke
ya looi kdk pinynhom, ke areem pusu kéné é we
col aloi adumussm ku mér weikun. 11 Tignké kéné
wic Nhialic areem € pidndun yic. Wek aci pusth tir.
Acdk wic bak kén csk piny. Wek aaci pusth ridak
rin kéreec ci kusc looi. Wek aaci ya rissc € Nhialic
ku yaké wic apei ba la téné we. Ku dhielké looi bak
raan ci kériééc €ébén looi tém awusc. Acdk nyuooth
lon kéné cak looi kériééc ébén yic € ye téde.

12 Kéya, na cok a wadr ci yen ke athor kéné gst,
ka cie rin raan waar cd awusc looi ku acie rin akut
ci lusi kérac, ee rin bék té¢ ye wek diir thin é yen
nyuooth Nhialic nhom. 13 Kéné, yen acol yo adeet
yopusth.

Ku dét aya, deet € pidnda, yok aaci pusth bén miet
apei wadr pin yok tg ci Tito pusu mit thin, ku t¢ ci

wek ébén ye bén dhusk pusu piny thin. 14 Wek aa
we ca leec téné ye, ku wek aa kéc yen col ayar gusp.
Wek aa yeku Igk yith akolakdl, ku yen amit pusu rin
lec wadr yen we leec aci ya yic. 15 Kéya, nhiérden
nhieer yen we, ee rot juak apei t¢ tek yen we tg ye
wek ye theek thin ku pienké wetde, ku tg ci wek ye
luor thin abi we aa lath. 16 Yen amit pusu rin n3sth
yen we.

8
Ajuérrin akut koc ci gam Judia

1 Migthakdi, awicku bdk t¢ ci Nhialic dhggnde
nyuooth thin téné akuut koc ci gam Mathedonia
nic. 2 Cok alon ci kirec apei ke yok, ku wén cok kek
aa koc nsn aya, aake ye pusth mict apei t¢ mi6oc
kek. 3 Altu ba lek we ayic lon kek aake ye midoc
bik kékken lik mukké aa dhuol wei. Ku ayeké looi
pidnden € rot. 4 Ku keek aake ye yo lac thiééc lon
anhiarké aya bik la kdk yeké ke gam téné koc &
Nhialic Judia. 5 Aaci rét kan gém Bény Jethu tuen,
ku jol Nhialic ke col aa gém rot yo técit t€ wic ye. Ee
cuk ye tak lon bi kek kék cit kakka gam. 6 Kéya, ku
jolku Tito raan wdér jok € luoi kéné thiééc bila tuer
kek ye, ku kony we bdk luoidun path kéné thaap.
7Wek aa la gamdit. Aniecké apath yen tg ye wek ye
lék koc thin. Wek aa la piggcdit ci wek rot gam pusu
ébén, ku nhiarké yo. Wek aa kériééc ébén niec looi
apath. Ku kéya, wek aa wicku bk miscdun muk
thin.

8 Aca ye lueel lon dhil wek ye looi, ku awiéc ba
nyooth t¢ nhieer koc ksk ye thin bik kony. Kéya,
awiéc ba pic t¢ ye nhiérdun yic thin. 9 Wek aa pic

8:4 Rom 15:26

dhééy Bényda Jethu Kritho cok alon yen ajak, ka ci
bén a raan n3n € rienkun, ku bi nddnde ya ké yok
wek jieek.

10 Wetdig, apath bak kéwdar cék jook runwadr
th&ap. Aa wek koc tuer ciluoi kéné jook, ku acie jsk
é rot é t5 wepusth bak luui kéya. 11 Emén, thadpkeé
luoi wéadr cék jook. Luoiké ké nhiarké wepusth cit
tewdadr cak guiér ye kdk muskke ke émén. 12 Na wic
ba middc, ke Nhialic agam kédun ba gam kédun t5
thin yic wic ba gam, ku acie ké liu thin.

13 Acdyelueellon ye we jst yiéth kdthiek rin bikoc
ksk kdpuol muk. 14 Keé lueel é lon na lak kdjuéc émén,
ke we kony koc cin kdp rin na lek kdjuéc akolda, ke
ke kony we aya. Kéla, ke wek aabirot kony wedhie
ébén. 15 Cimén ye athor theer wél Nhialic ye lueel
éla rin miéth ci Nhialic gdm koc Itharel waar ror
lieet, “Raan ci kdjuéc kuany acin kék cii ben don
piny, ku raan ci kdklik kuany aci ben la kdk wic.”

Tito ku koc kik aaci tusoc Korinth
16Yen alec Nhialic rin ciyen Tito col anhiar we bi

we kony, nhiér thoy ke nhigr nhieer yen we. 17 Rin
yok aaci Tito thiééc bi la téné we, go gam. Ku é wic
bicakla aya € rot. 18 Ku yok aa toc wamaath ci gam
kek ye, raan theek akuut koc ci gam ébén, rin € yen
WEt Puoth Yam 1gk koc. 19 Ku yeen aya € raan ci
akuut koc ci gam kuany bi cath kek yo t¢ yéth yok
kuoonydan yeku looi bi Bény nhom gusp leec, ku
nyoothku tg nhi¢érku luoi buk aa kony. 20 Acuk wic
bi la koc ji€ém yogup t¢ ye yok kék ci juaarka yiec
luooi thin. 21 Awicku bi ya ké la cok yen yeku looi,
ku acie Bény nhom é rot ee raan nhom ébén.

8:15 B.bei16:18  8:21 Kép 3:4

22 Kéya, yok aa toc wamaath dét ke ke, wdmaath
cuk them arak juéc dhsl juéc ku acuk yok ke ye
raan nhiar kuoony. Ku cit émén rjic yen we apei,
anhicer bi we kony aya apei. 23 Tito € raan ye yok
rom ku alui kek yen bi we kony, ku mi¢thakai cath
ke ye, aa koc t3 nyin akuut k3k, ku aa lec Raan ciloc
ku doc. 24 Nyusthké ke nhigrdun rin bi akuut koc ci
gam tin ku nické, ké ye yok nhiam € we.

9

Guiér kuoony téné koc ci gam Judia

1 Acd wic ba gét téné we rin kuoony bék looi téné
koc ci gam Judia. 2 Rin ayiec at3 wepusth bak kony,
ku wek aaca lesc téné koc Mathedonia. “Aca l¢k ke,
Migthakai ci gam pan Akaya é wicke bik kuoony guo
jook runwadr.” Ku luoidun nhieer wek ye béak kony,
aci koc juéc apei kamken wel pusth thin bik kony
aya. 3 Emén yen atoc mitthakii ci gamka rin bi
lecdan ye yok we leec cii ye lueth. Ku cit lon ci yen
ye lueel, wek aabi yok ke we ci kuoonydun guiir.
4Rin na le koc Mathedonia la kek yen Korinth, ku
yO0kké we ke we Kkéc rot guiir, ke yok aabi gup yar
apel t¢ yok kek ké ye yok we leec ke kéc rot looi,
ku pél yar € guspdun yic yok we apei. 5 Kéya, aca
tak lon puoth yen ba wamathakua col aala téné we
yanhom tuer), bik wééu cak lueel kar kusst yiic. Na
jalla ke ysk keek ke cak mat yiic, ku abirot nyooth

6 Aniccké apei lon raan pur domdit & rap juéc
tem, ku raan pur domkoor acin rap juéc ye tem.
7Nek adhil kéden bi gam ci guiir yepusu ébén gam,
ke ciinhom thiek tédé ke mécye, rin Nhialic anhiar

raan kéde gam pusu ébén. 8 Ku aléu Nhialic bi gdm
kéjuéc apel, ku yin abila kdjuéc path ye yin koc kony
akolakol.

9 Cimén ye athor theer wél Nhialic ye lueel é14,
“Aci koc 15 kony pusu ébén, ku yeen abiréér ke la

cOk akolriééc.”

10 Ku Nhialic € ksth col alok bik ya miéth ye cam
abikakkun juakyiic, ku abiwe col aala cok apei, bak
kéjuéc ya gam téné koc wic kuoony. 11 Abi Nhialic
looi bdk jak apei kériééc ébén bak aa abiOkrueel
akolakol. Ku koc juéc aabi Nhialic leec t¢ le yok
kuoonydun cdk wic pusu ébén gam ke. 12 T¢ luui
wek keéla, ka cie kak wic koc ci gam kek yakeé ke
1éu € rot, wek aa koc juéc col alec Nhialic. 13 Ku
rin luoidun puoth cI wek rot nyuooth, koc juéc aabi

Nhialic leec rin looi wek kd wic Wét Puoth Yam
Raan ci loc ku doc wéér cdk gam, ku ramké ke

ke ku raan ébén. 14 Ku rsskken yiic € rienkun
aabi kepusth wel rin dhééndit ci Nhialic gam we.
15Lecku Nhialic rin mi3cdiit cin ké thoy kek ci gdm
YO.

10

Paulo é luoide kony lon puoth yen

1Wek aléy € pusu ébén yen Paulo rin lier pusu
Raan ci loc ku doc, cok alon ye koc kik kamkun ye
lueellon ye yen rissc té rém yen ke we, ku ya wél tuc
lueel t¢ mec yen. 2Wek aldpnala bén t'én'e' wekeyen
cit t¢ ya tdk ye lon dhil yen ya téde, rin ye koc ksk ye
lueel lon piir yok pir pinynhom tén. 3 Ee yic yok aa
koc pir pinynhom tén, ku yok aacie thir cit t€ ye koc

é pinynhom th3r thin. 4Riel ye yok thir acie rieldan
pinynhom, ee rieldit ye Nhialic yiék yo yen aye yok
kédk badny Nhialic gél nhom gook. Yok aa luethken
yekeé ke lueel rac ébén. 5 Yok aa tekték kanhiaam ci
wét Nhialic thany piny rac. Ku domku kuat tekteék
kéné cimén raan ater dhie ye dom toy) yic, ku loiku
bi Raan ci loc ku doc theek. 6 Ku t¢ tip yok ye ka
athégkdun cin yic diu, ke yok aabi kuat raan yeku
yOk ke dhal wit Nhialic € yic tém awusc.

7Wek aa kip tin ksth ayeer. Na le raan ye gam
alanden lon € yen raan € Raan ci loc ku doc, ke col
atak ké looi yic apath, rin yok aa koc Raan ci loc ku
doc aya ciménde. 8 Yen aci gusp ye yar té cok yen
jieem kanhiaam riel ci Bény gdm yo. Riel i gdm yo
ee riel bi yok gam c3k piny ku cii we rec. 9 Awiéc
bdk cii tak lon wic yen ye ba we riddc athor ya gat
we. 10 Aye raan dét lueel, “Athor Paulo aaye gst ke
thiek yiic, ku t€ réér yen ke yo & kic ku welke aacie
riel!” 11 Adhil raan kéné deet yic lon acin ké wééc
athor ya ke git té¢ mec yen, kek ké ba looi t¢ ben yen

dhuk téné we.
12 Acuk wic buk rot thssn kek koc rot leec

kamken € rot. Acin ke nické. Keek aa lecden th3sy
kamken € rot ke cie lec Nhialic. 13 Kéya, yok aacii
bi nhiam ku jieemku kék liu luoi ci gam yo yic buk
looi. Nhiaamda abi nhom pék luoi ci Nhialic yiék
yo yic. Ku ala yic luoida yen loiku kamkun. 14 Yok
tén kéc yok bén téné we, rin ci yok Wét Puoth Yam
rin Raan ci loc ku doc bggi téné we. 15 Ku yok aacie
nhiam luoi ci koc k3k looi. Ké yeku 135th € lon bi
gamdun rot juak rin bi luoida € kamkun rot juak
apei ku thiéi piny. 16 Ku buk 1éu buk Wét Puoth Yam

la 1£k koc béél mec ke we, rin acuk wic buk nhiam
luoi ci Nhialic gdm koc ksk bik looi bg¢i ksk yiic.

17Ku cit lon ye wél ci g5t athor theer wél Nhialic
yicyelueel él4, “Raan wic ye binhiam adhil nhiam
rin Bény.” 18 Rinraanrotleec é rotacie yen ye gam,
ee raan ye Beény leec.

11

Paulo ku koc rot col aaye atuuc

1 Awiéc bak ké ca wu3ssc guum, t¢ ci yen kiy dugr
kuc. Wek aa lan bak looi kéya. 2 Yen aye ticel dom té
tin yen Koc k5k ke wické bik we musr, ku é yen lon
é Nhialic aya. Wek aa cit nyen bim ca 15¢c muony
tok bi thiaak, yen Raan ci loc ku doc. 3 Wek aa yic
anyikol waar dussny képiiny Eba € pel nyinde. Yen
arisc lon bi wek ciét kéné. Wek aabi dussy ku palké
nhiérdun nhicer wek Raan ci loc ku doc. 4 Ayaké
guo nhiaar ku gamké t¢ bii raan dét bl we bén lgk
Jethu dét cie yen Jethu cuk lék we. Ku wek aa pusth
mict ku tdduké wenhiim piny ku gamkeé wéi ku wit,
kék cie Wéi ku Wet Pusth Yam wéar cuk lek we.

5 Aya tak lon kocka yake ke tiy ciét kek aa tuucdit,

ké aa loi luoi path wér kek ya. 6 Tédé, yen akéc pidc
bayicc ajam apath koc nhiim, ku yen agic kar). Kéné
aca nyusth we kajuéc yiic é dhsl juéc yiic.

7Wek aa kéc kay) thiééc bak ya riop waar 1ék yen
we WEét Puoth Yam € Nhialic. Yen aci rot dhusk
piny ku lu3ssi € path rin bi wek aa kocdit. Ye kérac
yen ca looi? 8 Tewdadr luui yen € kamkun, yen a ya
ye koc akuut koc k3k ci gam riop. Aake ya rum bi

10:17 Jer9:24  11:3 Ciak 3:1-5,13

yen we bén kony. 9 Ku wédr réér yen kek we, acin
raan ca rddm nhom bi ya kony. Mi¢thakai ci gam
waéadr b5 Mathedonia aaci kériééc ébén wiéc ke b€l
téné ya. Acin ké ca kar thiééc téné we, ku yen acii
rot bikar der weyiéth acin. 10Ku cit émén réér yiny
Raan ci loc ku doc kek ya, acin raan pan Akaya ba
péén ba cii jam kanhiaam kéla. 11 T¢ lueel yen ye
lon yen acii rot bi kar der weyiéth, ke ye rin cii yen
we nhiar? Anic Nhialic lon nhieer yen we!

12Yen abi la tuer ke ya loi ké luooi émén, rin bi
kocka cién ké ye kek nhiam, lon ye kek luui ciménda
aya. 13 Kocka aacie atuuc acin. Aa koc wéy luoiden
yic, ku loikeé rot ciét ke ya atuuc Raan ci loc ku doc.
14 Acin ké g¢i koc thin! Na cok a Bény jakrec ka loi
rot bi ciét atuny nhial € yer bggi. 15 Kéya, acin kéril
t5 thin t€ ye atusscke rot col aaye atuuc luoi la cok.
Ku keek aabi awusc thoy kek kakken loiké ke yok
akolda.

T¢ ci Paulo guum thin ke ye atuuc

16 Aca lueel waar ku aben ber yic, acéd wic bi la
raan ye tak lon cin yen ké niec. Ku na yakeé tak
lon cin yen nhom, ke we pdl ya ba nhiam kakki¢n
ya lek we. 17 T¢ ye yen rot leec kéld, ke yen ajam
cimén raan cii kap yic. Ku acie t¢ wic Bény ye thin.
18 Ku émén ye koc k3k jam é nhiam cit t¢ ye koc
pinynhom jicem thin, aba looi kéld aya. 19 Wek aa
nic kdn apei ku ayot nhiarké bak wél koc kuc kén
buoothyiic. 20Wek aa wélraan weloony gam, raan
kakkun cam, raan rot col aril &€ we, raan nhiam rot
tddu tuer raan na cok we yusst nyin, ka ot cin ké

11:9 Pili4:15-18



2 Korinth 11:21 Xxi 2 Korinth 11:31

manke thin. 21 Yen aci gusp yarba gam lon yen akéc
kékka looi.
Ké ye raan dé¢t wic bi yenhom lec ye, ke yen alec

yanhom ye aya. Yen ajam émén cigt ya kuc kan.
22 Na yeké kuat Ibru, ke yen € Ibru. Na yeké koc
Itharel, ke yen € raan Itharel. Ku na yeké dhiénh
Abaram, ke yen & raan Abaram aya. 23 Ye ké koc
lui rin Raan ci loc ku doc? Yen ajam jam raan ci
musl, ku yen € raan é luoi nuégn téné ke! Yen aci
luui luoidit apei téné ke. Ku yen aci mac arak juéc
téné ke. Ku yen acithat thandit apei téné ke, ku duér
thou arak juéc. 24 Yen aci that waat thidrdidk ku
dhonuan arak dhiéc koc Judeo. 25 Ku koc Roma aaci
ya that arak didk atuel. Ku biook ya aleel arak tok.
Ku ridi éci riddk wiir arak didk ke ya wegr thin. Ku
arak tok, yen aca akol ku wegr thol wiir, 26 Ku akool
ksk cathdig yic, yen aci rsm kek kakjuéc koc nsk. Ku
duér mou wér yiic, ku duér cuér ya rum. Ku duér
kockién Judeo ya nsk. Ku duér koc cie kackit ya n3k.
Ku y5k kék koc nsk geeth ku bééi yiic ku Adekdieet
yic. Kuténé koc rotlooi ke cit koc cigam. 27 Yen é ya
ye luui apei ba gusp thiai ku cé ye nin akoldét, yen
ya ye cok nsk ku rou. Ku yen é lac réér ke cin miéth
ku t€ niin yen thin. Ku yen ya ye réér ya nék wiir rin
cin yen aléth juéc ya kony é wiir. 28 Ku kéjuéc ksk
acd luel, yen € réér ya ték akolakol rin akuut koc ci
gam €bén. 29 T¢ nioop raan gam yic, ke yen € rot yok
yaniop aya. Ku t€ colraan raan dét aloi adumussm,
ke yen € réér ya rem pusu apel.

30 Na le ké col yen ajam é nhiaam, ka kék ye
nyooth lon yen acii ril. 31 Agic Nhialic, Wun Bény

Jethu lon cii yen lueth yen lueel. Bi rienke aleec
atheer. 32 Waar t5 yen Damathkuth, bény régr é
Bénynaknhom Aretath cok é cd apuruuk é geu tiit
t35u kal thok bik ya dom. 33 Ku yen aci bén tédu
alom yic, ku luggn yen téysr pany ksu ku kual rot.

12

Paulo acie nhiam kdk ci nyusth ye

1Yen abi dhiel 1a tuer) ya jam € nhiaam cok alon
Cin yen képuoth ye y0k thin. Ku émén yen abi jam
kék ca tip ci nyuooth € Bény. 2 Apicc russn thidar ku
nuan ci bar, raan ci gam éci jot ku yéth témec apei
pan Nhialic. Aca pic ayic lon € yen guépde ku lon
ye kek wetike kek ci la nhial, ee Nhialic yen apyic
ye. 34 Cimén awén ci yen ye lueel, aniec yen raan
kéné aci jat pan Nhialic. Ku aber yic, acd yic lon é
yen gusp ébén, tédé ke ya abar gusp yen ciyath pan
Nhialic, ee Nhialic yen agic ye. Ku té€n aci kak cii
raan léu bi ke kuany yiic yethok pin, kak cii péén bi
ke ciiluel. 5 Aléubajam € nhiaam rin raan cit kéné,
ku yen aciinhiam € rienkig, rin naluooi kéya, ke pial
yic di¢. 6 Na wiéc ba nhiam kéla, ka cie lon kuc yen
acd wic bilaraan ye tak lon yjic yen kériééc ébén, ke
cie ké cék tin ke luooi tédé ke lueel.

7Yen aci nyusth kdjuéc, kéya yen aci yen kéril ya
tuom cit kou bén yok. Acit lon ci atuny Bény jakrec
bén ba bén that ku gél yen ba cii nhiam. 8 Yen aci
Bény 151 arak didk bi ké barn yen nyaai. 2 Ku aci bén
bggr, “Ee dhggndig yen awiéc, rin rieldi€ aye jal gam
apei t¢ nic raan ye lon cii yen ril.” Kéya yen amit

pusu ba nhiam wét ci yen ril rin bi yen riel Raan ci
loc ku doc ya tiit 166ny yagusp. 10Yen € pusu mict t&
cii yen ril, ku tg 1€€t yen, ku t€ le yen kéreec cd yok,
ku t¢ guum yen, ku y5k kéril ksk rin Raan ci loc ku
doc. Rin tg niop yen ke yen é ricldit.

Paulo é dieer koc ci gam gen Korinth
11Yen € ya cit raan cin ké njic wéar € yen yanhom
lec. Ku aa wek céa col alui cimén raan cin ké yic.
Ku nust aa wek aa cé léc ke. Cok alon ye yen raan

yakeé yok ciét kek nic kan. 12 Kdk raan nyuooth lon
é yen atuuc cimén kak koc gsi, ku kék riel Nhialic
nyuooth, aaci rot looi € kamkun améaath-amaéth.
13 Yen6 ca looi rin akuut k3k koc ci gam kéc looi é
rienkun, cie ké kéc yen kuoony wic téné we? Palké
awusc ca looi piny téné ya.

14Kéné yen abi némdi¢ yic a didk téné we ku acin
ké ba wic bi wek ya kony. Aa we nhiim wek aa
wiéc ke, aacie wégukun. Aacie mith kek dhil koc ke
dhiéth ke muooc, aa koc ke dhiéth kek aadhil mith
muooc. 15 Yen abi pusu miet ba we gdm kdy €bén
ayi piérdi¢. Na nhiaar we apeidit kéld, ke nhiérdun
téné ya bi kuur?

16 Abédk gam lon kéc yen rot tddu weyiéth. Ku abi
raan dét lueel lon ci yen wét pusk ksu piny ku deep
we € lueth. 17 Ye kédé, le raan ca tusc we, le raan
ci we la ruéény € rienkig? 18 Yen aci Tito 151 bi la,
ku cal wamaath dét ci gam ala kek ye. Ci Tito we
ruéény. Cii Tito ku yen keé t5 yopusth ye looi & dhél
ton thon?

19 T¢dé ayakeé tak tétheer waér lon wic yok ye ku
buk rot kony wenhiim. Acie téde! Yok aa jam cit

t¢ wic Raan ci loc ku doc ye buk jieem thin ke yo
deei Nhialic. Ku kék yeku ke looi ébén méthkuan
nhiarku ke, aaye looi rin bi we kony. 20 Yen arisc
pusu ciét ba yok ke t¢ ye wek ke luui thin cil yen
bi yuum pusu t¢ le yen bén, ku t¢ ye yen ke luui
thin acii we bl yuum pusth aya. Yen & dieer ciét ye
agsth, ku tusc é pusu, ku nhiér é rot ku tieel ku 1g£t
ku luoom ku nhiaam ku alidap kek ba yok. 21 Yen
€ pusu rissc ciét Nhialic ya lussi ba col ayar gusp tg
ben yen we la neem. Ku yen abi pusu 1ony rin koc
juécaanyot ke kécadumussmken theer pusl, kdk bal
cii path.

13
Lék ciéén

1 Kéné, yen abi némdit yic ya didk téné we, “Ku
kuat awusc ye lueel raan gusp adhil a kén ci koc
karou, téde ke ye koc juéc kar tip.” Cit t€ ye wél ci
g5t athor theer wél Nhialic ye lueel thin, 2 Waar le
yen we neem kén ye ném yic rou, yen aci koc kérec
looi ku kuat raan dét 1¢k bik cii ben la tuer) ke loi
kédkka. Ku wek aa ben lék émén mec yen ke we. Té
ben yen la ka cin raan kérec looi ba pusl ke ca tém
awusc. 3 Abi kéné dhiel nyooth téné we lon yen é
jam rin Raan ci loc ku doc. Tg cok yen we ka cii bl
niop, abi riel apei. 4 Ee yic, ee cin ricl wéar pigét ye

Cin riel é rot cimén wédr cin Raan ci loc ku doc riel.
Ku émén ci yok ya tok kek Raan ci loc ku doc, yok

aabi la riel Nhialic t¢ luui yok kek we.
> Wigcké bdk yen them, dhiclké rot them é rot ku
abak yok lon Raan ciloc ku doc argér kek we. Na cie

13:1 L.rou17:6;19:15

kéya, ke wek aaci méar. 6 Ku abék yok aya lon acie
kérac yen cuk looi wéér bii yok Wét Pusth Yam téné
we. 7Yok aarookrin cin yen kéreec bdklooi, ku acie
lon wic yok ye buk rot nyuooth ke yo ye atuuc path,
yok aarook biya képath yen yakeé looi cok alonye yo
tin ke yo ci kusc luui. 8 Yok aa kéc Nhialic yiék riel
biyok wét € yicrac, yok aaci yiék riel bi yok yic yath
tuer. 9 Cok alon kic yok, ke yok aa pusth miet t¢ ril
wek, ku yok aa rook lon bi wek rot ben cok. 10 Kéya,
yen agét athor kéné ke ya mec téné we, rin na la yet
ke ya cii ben jam weél rec téné we & riel ci Bény gam
ya, riel bi yen we col aala cok gamdun yic, acie riel
IreC yen We.

Muith ciéén

11 Ku émén miéthakdi, mictké pusth. Yiékké
wenhiim luoi la cok, pienké welkig, yaké rot pign
weél ku régrkeé ke dssr € kamkun. Ku Nhialic € nhigér
ku d55r gam abi réér ke we.

12 Miathké rot € kamkun musth koc ci gam. Koc
Nhialic ébén rggr € tén aa we mussth.

13 Bi dhéén Béanyda Jethu Kritho ku nhigr Nhialic
ku Weike réér ke we ébén.

